Nafarroako Parlamentuko Mahaiak, 2018ko otsailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Laura Lucía Pérez Ruano andreak aurkeztutako gaurkotasun handiko galdera, Paten Box izenekoak eta likidazio-oinarri negatiboak direla-eta abenduaren 21eko Osoko Bilkuran onetsitako bi in voce zuzenketei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2018ko otsailaren 5ean
Lehendakaria: Ainhoa Aznárez Igarza
GALDERAREN TESTUA
Podemos-Ahal Dugu talde parlamentarioari atxikitako foru parlamentari Laura Pérez Ruano andreak honako galdera hau aurkezten du, Garapen Ekonomikorako kontseilariak ahoz erantzun dezan: 
2018rako eragina izanen duten tributuen arloko legeak aldatzeko negoziazioak lauko gobernuaren barruan amaituta, zein arrazoi eta gizartearentzako zein onura egon ziren aipatu akordioa aldatzeko? Izan ere, aldaketa hori egiteko UPNrekin eta PPrekin batera bi in voce zuzenketa aurkeztu ziren, 2017ko abenduaren 21ean onetsi zirenak, patent box izenekoak eta likidazio oinarri negatiboak direla-eta, eta horrekin bi puntu horietan funtsean aldatu ziren hartutako konpromisoak. 
Iruñean, 2018ko otsailaren 1ean 
Foru parlamentaria: Laura Lucía Pérez Ruano
